
POZIV MEDIJIMA 

Vijeće za regionalnu saradnju sutra u Sarajevu obilježava prvu godišnjicu osnutka i djelovanja
SARAJEVO, 26. februar/veljača 2009. godine – Vijeće za regionalnu saradnju (RCC) sutra će obilježiti prvu godišnjicu od osnivanja na istorijskom sastanku u Sofiji, održanom 27. februara/veljače 2008. godine, koji je pokazao opredjeljenost da se ojača regionalno vlasništvo i saradnja u Jugoistočnoj Evropi (JIE).  

Program obilježavanja obljetnice sastoji se od panel-diskusije na temu „Godina dana Vijeća za regionalnu saradnju: postignuća i pogled unaprijed“, nakon čega slijedi koncert gudačkog kvarteta Simfonijskog orkestra Jugoistočne Evrope i prijem. 
Među učesnicima panel-diskusije, koji će se osvrnuti na dosadašnje rezultate RCC-a i razmotriti buduće aktivnosti, bit će Hido Biščević, generalni sekretar RCC-a, Srđan Dizdarević, predsjednik Helsinškog komiteta za ljudska prava u Bosni i Hercegovini, Jovan Teokarević, direktor Beogradskog centra za evropske integracije, i Erhan Turbedar, viši stručnjak Fondacije za istraživanje ekonomskih politika Turske. 
U toku prve godine postojanja, članovi RCC-a i Sekretarijat organizacije u Sarajevu uložili su velike napore da uspostave mehanizme pojačane regionalne saradnje unutar prioritetnih područja – ekonomskog i društvenog razvoja, energetike i infrastrukture, pravosuđa i unutrašnjih poslova, sigurnosne saradnje, izgradnje ljudskih potencijala i parlamentarne saradnje – i na taj način dali doprinos cijelokupnom razvoju i evropskim i evro-atlantskim integracijama JIE.  
Pozivamo predstavnike medija da prisustvuju ovom događaju koji će se održati u petak, 27. februara/veljače 2009. godine, u 18.00 časova, u Zemljskom muzeju Bosne i Hercegovine, Zmaja od Bosne 3, Sarajevo. 

Detalji programa:

18.00-19.00 – Panel-diskusija: „Godina dana Vijeća za regionalnu saradnju: postignuća i pogled unaprijed“ 
19.00-19.45 – Koncert gudačkog kvarteta Simfonijskog orkestra Jugoistočne Evrope 
19.45-21.00 – Prijem 
Ovaj događaj istovremeno će ugostiti i izložbu Komisije/Povjerenstva za očuvanje nacionalnih spomenika Bosne i Hercegovine koja će ilustrovati kulturnu raznolikost zemlje, njeno nasljeđe, a u tom smislu i njen širi, regionalni doprinos. 
_________________________

Kao nasljednik Pakta stabilnosti za Jugoistočnu Evropu, Vijeće za regonalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna saradnja, izgradnja ljudskih potencijala, te parlamentara saradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu saradnju, tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

